
REPUBLIKA E SHQIPËRISË
KOMISIONI QENDROR I ZGJEDHJEVE

 V E N D I M
PËR
MIRATIMIN E MODELIT TË VULËS SË KZAZ-së, KQV-TË, KRYETARIT TË KQV-së,  VULËS REZERVE PËR KQV-të,  ADMINISTRIMIT DHE SHPËRNDARJES SË VULËS REZERVË, PËR ZGJEDHJET PËR KRYETAR TË BASHKISË DIBËR, QARKU DIBËR, TË DATËS 11.09.2016
Komisioni Qendror i Zgjedhjeve në mbledhjen e datës 08.08.2016 me pjesëmarjen e:

Lefterije        LUZI -

          Kryetare
Denar           BIBA-                      Zv/Kryetar

Edlira            JORGAQI-                Anëtare

Gëzim          VELESHNJA-             Anëtare
Hysen           OSMANAJ -

Anëtar

Klement        ZGURI -

Anëtar

Vera             SHTJEFNI -

Anëtare

Shqyrtoi çështjen me:

OBJEKT:
Miratimin e modelit të vulës së KZAZ-së, KQV-të, Kryetarit të KQV-së, vulës rezervë për KQV-të, administrimit dhe shpërndarjes së vulës rezervë, që do të përdoren për Zgjedhjet për Kryetar të Bashkisë Dibër, Qarku Dibër, të datës 11.09.2016.
BAZA LIGJORE: 
Neni 23, pika 1/a, Neni 99, pika 4, neni 100, pika 2, neni 103, të ligjit 10019 datë 29.12.2008, “ Kodi Zgjedhor i Republikës së Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur, si dhe dëgjoi diskutimet e përfaqësuesve të partive politike; 

VËREN:
Me Dekret nr.9716, datë 02.08.2016, Presidenti i Republikës ka shpallur datën 11 shtator 2016, si datë për zhvillimin e zgjedhjeve për Kryetar të Bashkisë Dibër, Qarku Dibër. Në zbatim të neneve 23, pika 1/a, nenin 99, pika 4,  pika 1, gërma b,  pika 2, gërma d të ligjit 10019 datë 29.12.2008, “Kodi Zgjedhor i Republikës së Shqipërisë”, parashikohet specifikisht përveç materialeve të tjera zgjedhore, dërgimi nga KQZ-ja të vulave për KZAZ-në, KQV-në dhe Kryetarin e KQV-së. 
Gjithashtu, neni 103 parashikon edhe vulosjen e fletëve të votimit dhe pajisjen e KQV-ve me vulë rezervë në rast se një nga vulat është dëmtuar ose nxjerrë jashtë qendrës së votimit. Në këtë kuadër duhet përcaktuar edhe procedura që do të ndiqet për administrimin dhe shpërndarjen e vulave rezervë nga KQZ-KZAZ-KQV.
Në referim të sa më sipër cituar, si dhe VKM-së Nr. 390, datë 6.8.1993 “Për rregullat e prodhimit, administrimit, kontrollit dhe ruajtjen e vulave zyrtare” dhe VKM-së nr. 164 date 18.3.1995 “Për disa ndryshime të vendimit të Këshillit të Ministrave nr. 390, datë 6.8.1993 "Për rregullat e prodhimit, administrimit, kontrollit dhe ruajtjes së vulave zyrtare", ju propozohen për miratim modelet e vulave që do të përdoren për zgjedhjet për kryetar të Bashkisë Dibër, qarku Dibër, të datës 11.09.2016.
PËR KETO ARSYE

Komisioni Qendror i Zgjedhjeve bazuar në Neni 23, pika 1/a, Neni 99, pika 4, neni 100, pika 2, neni 103, të ligjit 10019 datë 29.12.2008, “ Kodi Zgjedhor i Republikës së Shqipërisë” i ndryshuar.
V E N D O S I:

1. Miratimin e modelit të vulës së KZAZ-së, e cila do të përdoret për zgjedhjet për Kryetar të Bashkisë Dibër, Qarku Dibër, datë 11.09.2016, sipas modelit në lidhjen 1, bashkëlidhur Vendimit.
2. Miratimin e modelit të vulës për  KQV-të, e cila do të përdoret për zgjedhjet për Kryetar të Bashkisë Dibër, Qarku Dibër, të datës 11.09.2016, sipas modelit në lidhjen 2, bashkëlidhur Vendimit.
3. Miratimin e modelit të vulës për  Kryetarët e KQV-ve, e cila do të përdoret për zgjedhjet për Kryetar të Bashkisë Dibër, Qarku Dibër, të datës 11.09.2016, sipas modelit në lidhjen 3 bashkëlidhur Vendimit.
4. Miratimin e modelit të vulës rezervë për KQV-në, sipas modelit në lidhjen 4 bashkëlidhur Vendimit.
5. Sasia e vulave rezervë që do të prodhohen për qendrat e votimit do të jetë e barabartë me numrin e qendrave të votimit në të gjithë ZAZ nr. 19.
6. Vulat rezervë për qendrat e votimit do të administrohen nga përfaqësuesi i autorizuar i KQZ-së pranë KZAZ-së nr.19.

7. Zëvendësimi i vulës së nxjerrë nga përdorimi me vulën rezervë, do të kryhet vetëm me vendim të KQZ-së.

8. Dorëzimi i vulës rezervë do të kryhet nga punonjësi i Autorizuar i KQZ-së në KZAZ dhe nga KZAZ-ja në KQV, me procesverbal të veçantë.
9. Ky vendim hyn në fuqi menjëherë.
   Lefterije        LUZI -

       Kryetare
    Denar           BIBA-                         Zv/Kryetar
    Edlira            JORGAQI-                  Anëtare
    Gëzim          VELESHNJA-               Anëtare
    Hysen           OSMANAJ -
       Anëtar
    Klement        ZGURI -

       Anëtar
    Vera             SHTJEFNI -
       Anëtare

                     Nr.76 i Vendimit                   Data 08.08.2016e Vendimit                         Ora 12.00 e Vendimit                                
Për
Miratimin e modelit të vulës së KZAZ-së, KQV-së, Kryetarit të KQV-së, vulës rezervë për KQV-në, administrimin dhe shperndarjev e vulës rezervë, që do të përdoren për zgjedhjet për kryetar të Bashkisë Dibër, qarku Dibër, të datës 11.09.2016

